
Annotatsiya. Mazkur maqolada modernizatsiya tushunchasining ijtimoiy-falsafiy mohiyati, uning zamonaviy
nazariy talginlari va O‘zbekiston sharoitidagi milliy modernizatsiya modeli tahlil gilinadi. Modernizatsiya
jarayonining klassik va zamonaviy nazariyalari M.Veber, S.Hantington, S.Ayzenstadt qarashlari asosida o‘rganilib,
ularning dolzarbligi va cheklangan jihatlari baholanadi. Shuningdek, mahalliy olimlar A.Ergashev, N.Jo‘raev,
Sh.Karimovlarning garashlari tahlil qilinib, modernizatsiyaning milliy qadriyatlar, tarixiy xotira va ijtimoiy ong

Kirish. Modernizatsiya tushunchasi zamonaviy ijtimoiy-falsafiy tafakkurning eng
yetakchi kategoriyalaridan biri sifatida jamiyatning tub mohiyatini anglashda beqiyos ahamiyat
kasb etadi. Modernizatsiya jarayonlari jamiyatning iqtisodiy asoslaridan tortib siyosiy
boshqgaruv tizimiga, madaniy qadriyatlardan tortib ijtimoiy ongga qadar barcha sohalarni
gamrab oladi. Shu ma’noda modernizatsiya faqat texnologik yangilanish yoki ishlab chiqarishni

modernlashtirish emas, balki jamiyatning butun strukturasini gayta ko‘rib chigishga, mavjud
institutlar va qadriyatlarni zamon talablari bilan uyg‘unlashtirishga garatilgan murakkab
falsafiy jarayondir [1; 32]. Zamonaviy modernizatsiya nazariyalarining tahlili shuni
ko‘rsatadiki, modernizatsiya tushunchasi vaqt o‘tishi bilan sezilarli ravishda kengaydi. Avvalgi
yondashuvlarda u asosan G‘arb jamiyatlari taraqqiyotining tipik modeli sifatida qaralgan bo‘lsa,
bugungi ilmiy qarashlarda har bir jamiyatning o'z tarixiy-madaniy imkoniyatlari va rivojlanish
yo‘li mavjudligi e’tirof etilmoqda [4; 12]. Demak, modernizatsiyani universal standart sifatida
emas, balki ko‘p yo‘lli va ko‘p manbali jarayon sifatida tushunish zarur.

O‘zbekistonda modernizatsiya jarayonlari mustaqillik yillaridan buyon davlat
rivojlanish strategiyalarining asosiy tamoyiliga aylandi. So‘nggi o‘n yilliklarda iqtisodiy
liberallashuv, davlat boshqaruvini optimallashtirish, raqamli texnologiyalarni joriy etish, ta'lim
tizimini modernlashtirish va fuqarolik jamiyati institutlarini rivojlantirish bo‘yicha keng
ko‘lamli islohotlar amalga oshirilmoqda. Bu islohotlarning barchasi jamiyatning zamonaviy
talab va ehtiyojlarga moslashuvchan bo‘lishini ta’'minlashga qaratilgan. Biroq modernizatsiya
jarayoni fagat amaliy islohotlar bilan cheklanmaydi; u chuqur falsafiy asos, ijtimoiy ongning
yangilanishi va milliy o‘zligimizni saqlagan holda global taraqqiyotga integratsiyalashuvni talab
qiladi [5; 54].

Modernizatsiyaning ijtimoiy-falsafiy mohiyatini anglash, avvalo, uning jamiyat
taraqqiyotidagi o‘rnini to‘g'ri baholashni taqozo etadi. Texnologik o‘sish va iqtisodiy
modernizatsiya jamiyatni rivojlantirishning tashqi omili bo‘lsa, inson kapitali, ma’naviy
qadriyatlar va ijtimoiy ongning o‘zgarishi jarayonning ichki mazmunini tashkil etadi. M.Veber,
S.Hantington, S.Ayzenstadt kabi olimlarning qarashlari modernizatsiyaning turli girralarini
ochib berish imkonini bersa-da, ularning nazariyalari har doim ham zamonaviy jamiyatlarning
murakkablik darajasini to‘liq aks ettirmaydi. Shu sababli bu masalani milliy kontekstda qayta
organish muhimdir. O‘zbekistonlik olimlarning, jumladan, A.Ergashev, N.Jo'raeyv,
Sh.Karimovlarning tadqiqotlari modernizatsiya jarayonining mahalliy xususiyatlarini chuqur
tahlil giladi. Ularning ta’kidicha, modernizatsiya milliy qadriyatlarni inkor etish emas, aksincha,
ularni zamonaviy taraqqiyot talablariga mos holda yangilashdir [6; 61; 7; 89]. Bu yondashuv
milliy modernizatsiya modelining falsafiy asosini belgilab beradi

Adabiyotlar tahlili va metodologiyasi. Klassik modernizatsiya nazariyalarida
(M.Veber, E.Dyurkgeym, T.Parsons) jamiyatning an’anaviydan ratsional tizimga o‘tishi asosiy
omil sifatida talqin etiladi [2]. Ikkinchi avlod nazariyalari, xususan S.Hantington, I.Valerstayn
kabi tadqgiqotchilar esa modernizatsiyani global jarayon, iqtisodiy markaz va periferiya
o‘rtasidagi tengsiz munosabatlar bilan bog'laydi [3].

XXI asrga kelib “ko‘p yo‘lli modernizatsiya” yondashuvi shakllanib, har bir jamiyatning
0‘z tarixiy-madaniy asoslariga tayanib modernizatsiya yo‘lini belgilashi mumkinligi ilmiy
asoslab berildi [4]. Mahalliy tadqiqotchilar modernizatsiya jarayonlarini milliy qadriyatlar
bilan uyg‘unlashtirishga alohida urgu beradilar. Jumladan, A.Ergashev modernizatsiyani
jamiyatning o‘zgarishga moslashuv qobiliyati sifatida talqin qiladi [5]. N.Jo‘raev
modernizatsiyaning mafkuraviy asoslari va ijtimoiy ongdagi o‘zgarishlarga ta’sirini tahlil giladi
[6]. Sh.Karimov esa modernizatsiya jarayonlarida davlat boshqaruvi islohotlarining o‘rni va
samaradorligini alohida ta’kidlaydi [7].

Muammo tadqiq qilishda tizimli tahlil, taqqoslash hamda falsafiy umumlashtirish
metodlariga tayanildi.

Muhokama va natijalar. Modernizatsiya jamiyat taraqqiyotining ichki va tashqi
mexanizmlarini o‘zida mujassam etgan murakkab ijtimoiy-falsafiy jarayondir. Uning falsafiy
mohiyatini tushunish uchun, avvalo, modernizatsiya inson faoliyatining sifat jihatidan
o‘zgarishiga asoslanishini ta’kidlash zarur. Texnologik yuksalish, ishlab chiqarish
samaradorligining oshishi yoki ragamli infratuzilmaning kengayishi modernizatsiyaning tashqi
ko‘rsatkichlari bo‘lib, jarayonning asl mazmuni inson ongidagi o‘zgarishlar, ijtimoiy
munosabatlarning qayta shakllanishi va qadriyat tizimining yangilanishi orqali namoyon
bo‘ladi [1; 34]. M.Veberning modernizatsiyani ratsionallashuv jarayoni sifatida talqin etishi
muhim nazariy asos bo‘lib xizmat qiladi, biroq uning yondashuvi asosan G‘arb sivilizatsion
tajribasiga tayanadi [2; 45]. Bu yondashuv modernizatsiyaning global ko‘lamini to‘liq qamrab
olmaydi, chunki zamonaviy dunyoda modernizatsiya ko‘plab madaniy va sivilizatsion modellar
asosida kechmoqda. Ayzenstadtning “kop yo‘lli modernizatsiya” nazariyasi esa bu masalani
kengroq izohlab, modernizatsiyaning yagona universal modeli mavjud emasligini ilmiy
asoslaydi [4; 12]. Mazkur pozitsiyani zamonaviy jarayonlarga eng mos yondashuvdir.

A.Ergashevning fikricha, modernizatsiya inson kapitalining o‘sishi bilan bevosita bog'‘liq
bolib, ijtimoiy tizimlarning moslashuvchanligini ta’'minlaydi [5; 58]. Inson kapitali
modernizatsiyaning asosiy harakatlantiruvchi kuchi sifatida e’tirof etilmasa, faqat texnik yoki
iqtisodiy modernizatsiya jamiyatni sifat jihatdan yangilashga olib kelmaydi. Shu nuqtai
nazardan, falsafiy modernizatsiya insonning o‘zini anglash darajasining o'sishi bilan
boshlanadi.

O‘zbekiston modernizatsiya jarayonini global tendensiyalarni hisobga olgan holda,
ammo milliy qadriyatlar va tarixiy xotirani saqlagan holda amalga oshirmoqda. Bu yondashuv
Ayzenstadt tomonidan asoslangan “ko‘p yo‘lli modernizatsiya” konsepsiyasiga to‘liq mos keladi
[4; 12].

O‘zbekiston modelining asosiy xususiyatlarini quyidagicha umumlashtirish mumkin:
Bosqgichma-bosqich islohotlar - davlat boshqaruvi, iqtisodiyot va ijtimoiy sohalarda izchil
modernizatsiya olib borilmoqda [7; 92]. Milliy qadriyatlar bilan integratsiya - modernizatsiya
jarayonlari an’anaviy dunyoqarashni inkor etmaydi, aksincha, uni zamonaviy talablarga
moslashtiradi. N.Jo‘raevning fikricha, ijtimoiy ong evolyutsiyasi modernizatsiyaning ajralmas
qismidir [6; 61], bu yondashuv modernizatsiyaning mohiyatini to‘g'ri ochib beradi. Ijtimoiy
barqarorlikni ta’minlash - S.Hantington modernizatsiya jarayonlarida beqarorlik xavfi
kuchayishini ta’kidlagan bo‘lsa [3; 78], O‘zbekiston tajribasi bu xavflarni faol boshqarish va
barqarorlikni saqlash orqali modernizatsiya samaradorligini ta’'minlamoqda. O‘zbekiston
modernizatsiyasi G‘arb modellaridan farqli ravishda inson omilini birlamchi o‘ringa qo‘yadi. Bu
yondashuv modernizatsiyani faqat yangilanish emas, balki jamiyat o‘zligini anglash jarayoni
sifatida talqgin qilish imkonini beradi.

XXI asrning asosiy modernizatsiya yo‘nalishlaridan biri - raqamli transformatsiya. Bu
jarayon nafaqat texnik o‘zgarishlar, balki axborot oqimi tezlashuvi, ijtimoiy strukturadagi
o‘zgarishlar, yangi kommunikativ muhit shakllanishini ham o‘z ichiga oladi. Ragamli
texnologiyalar insonning kundalik hayotiga chuqur kirgani sari shaxsiy erkinlik, axloqiy
me’yorlar, ma’lumot xavfsizligi kabi masalalar falsafiy muammoga aylanmoqda [3; 141].
Ragamli modernizatsiya ikki tomonlama xususiyatga ega: bir tomondan, u jamiyatning
samaradorligini oshiradi, yangi imkoniyatlar yaratadi; ikkinchi tomondan, insonning axborot
makonida tanqidiy fikrlash qobiliyati, ma’naviy immuniteti va shaxsiy identifikatsiyasiga bosim

188



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

kuchayadi. Shu bois O‘zbekiston sharoitida ragamli transformatsiyani ma’naviy-ma'’rifiy ishlar
bilan uyg‘unlashtirish dolzarb vazifa hisoblanadi. Modernizatsiya jarayoni texnologiyalarni
emas, balki insonni markazga qo‘ygan holda amalga oshirilishi zarur.

So‘nggi yillardagi o‘zgarishlar O‘zbekiston modernizatsiya strategiyasining amaliy
natijalarini ko‘rsatmoqda:

Birinchidan, iqtisodiyotning ochiqligi va raqobatbardoshligi oshdi, eksport bozorlari
kengaymoqda;

Ikkinchidan, ragamli davlat boshqaruvi shakllanib, boshqaruv jarayonlari soddalashdji;

Uchinchidan, ta’'lim sohasida xalqaro standartlar joriy etildi, oliy ta’lim qamrovi sezilarli
kengaydi;

To'rtinchidan, fugarolik jamiyatining faolligi oshib, ijtimoiy institutlar modernizatsiya
talablariga moslashmoqda.

Mazkur natijalar O‘zbekistonning milliy modernizatsiya modeli o‘zining ichki mantiqiga,
tarixiy asoslariga va global talablarga mos ravishda shakllanayotganini tasdiqlaydi. Eng
muhimi, modernizatsiya jarayonida inson kapitali va madaniy merosni rivojlanishning asosiy
omili sifatida e’tirof etilishi milliy modelni bargaror qgiladi.

Xulosa. Modernizatsiya jamiyat taraqqiyotining murakkab, ko‘p qirrali va uzluksiz
jarayonidir. Uning ijtimoiy-falsafiy mohiyati inson kapitalining rivoji, ijtimoiy tizimlarning
moslashuvchanligi, yangiliklarni qabul qilish qobiliyati va milliy qadriyatlar bilan uyg‘unlikda
namoyon bo‘ladi. Modernizatsiya jarayoni nafaqat iqtisodiy va texnologik o‘zgarishlarni, balki
jamiyatning o‘zini anglash darajasi, ijtimoiy ong, ma’naviy qadriyatlar va madaniy
identifikatsiya kabi chuqur jarayonlarni ham qamrab oladi. Shuning uchun modernizatsiya
faqat tashqi ko‘rsatkichlar - texnika, infratuzilma yoki boshqaruv uslublarining yangilanishi
emas, balki jamiyatning ichki hayoti, dunyoqarashi va qadriyatlar tizimining sifat jihatdan
o‘zgarishini ham anglatadi.

O‘zbekiston tajribasi shuni ko‘rsatadiki, modernizatsiya jarayoni mahalliy an’ana, tarixiy
xotira va milliy mentalitetni inobatga olgan holda amalga oshirilsa, jarayon barqaror va izchil
natija beradi. Milliy ozlikni saglagan holda yangilanishga intilish, jamiyatning modernizatsiya
jarayoniga nisbatan ijtimoiy ishonchini mustahkamlab, islohotlarning chuqur ildiz otishiga
yordam beradi. Bu, 0z navbatida, transformatsiyaning sun’iy emas, balki tabiiy va evolyutsion
xarakterga ega bo‘lishini ta’'minlaydi. Shuningdek, O‘zbekistonning modernizatsiya modeli
inson kapitaliga tayangan holda, ta’lim, fan, innovatsiya va raqamli savodxonlikni
rivojlantirishni ustuvor yo‘nalish sifatida belgilaydi. Bu yondashuv jamiyatning zamonaviy
global jarayonlarga moslashuvchan bo‘lishini kuchaytiradi. Tizimlarning ochiqligi,
samaradorligi va boshqaruvning shaffofligi esa modernizatsiyaning institutsional poydevorini
mustahkamlaydi.

